
Is-Soc¢jeta Muzikali Imperial hija wahda minn
dawk l-ghaqdiet li ghandna fil-Mellieha li tahdem bla
heda b’risq il-membri taghha u anke ghall-gid tal-
muzika fil-Mellieha. Nisthajjel 1i d-dirigenti ta’ din is-
socjeta jimxu hafna ma’ dak 1i qalet darba Anne Frank:
“L-ghazz jista’ jidher sabih, imma huwa x-xoghol li
jaghtik is-sodisfazzjon.”

Fil-fatt kien ta’ sodisfazzjon ghalija wkoll li tul
dawn l-ahhar hames snin bhala Sindku hdimt mill-
vi¢in mal-Ghaqda Muzikali Imperial. Snin li rawna
flimkien immexxu l-isem tal-Mellieha ’l quddiem.
Din is-so¢jeta dejjem ippartecipat b’impenn kull meta
ntalbet tkun parti minn xi attivita jew ohra. Insemmi
L-Iljieli Mellehin, I1-Milied Melliehi, I-inawgurazzjoni
ta’ gonna madwar il-Mellieha, il-Festa ta’ San Gwann
kif ukoll il-Festival tan-Nar, li ghall-ewwel darba sar
fil-Mellieha.

II-Banda Imperial kienet mistiedna anke barra
minn xtutna. Fl-ahhar snin inghatat il-possibilita li
tirrapprezenta ’l-Mellicha f’attivitajiet popolari fi
Sqallija.

Bhalma qalet Anne Frank, ix-xoghol huwa sors ta’
sodisfazzjon. Ghalhekk ma stajtx ma naghtix is-sehem
doveruz tieghi, kif ghamilt ma’ ghaqdiet ohra, biex din
is-soc¢jeta tgawdi minn fondi specjali tal-Gvern permezz
tal-Fond ghall-Kawzi Gusti. L-Ghagda Muzikali
Imperial inghatat flus minn dan il-fond li ged jintuzaw
biex itaffu l-ispejjez tal-bini tal-plancier. U dan kien ta’

sodisfazzjon kemm ghalija u anke ghall-Ghaqda.

Mument importanti li esperjenzajna flimkien
matul l-ahhar xhur kien il-bidla fil-presidenza ta’
din 1-Ghaqda. Fil-fatt din ser tkun l-ewwel Festa tal-
Vitorja ghall-President il-gdid is-Sur Josef Borg li
permezz ta’ dan il-messagg nixtieq nawguralu hidma
sfiga b’risq is-Socjeta Imperial u l-membri taghha
kif ukoll b’risq il-Mellicha ghaziza taghna. Fl-istess
waqt irrid insellem u nirringrazzja lill-eks President,
is-Sur Guzepp Bartolo li kien ta’ gost u pjacir ghalija
li hdimna flimkien tul l-ahhar erba’ snin. Ad multos
annos Sur Bartolo.

Minn hawn u sena ohra, il-poplu Melliehi jkun gie
mitlub jaghzel Kunsill gdid. Jekk inkunx ged nerga’
nikteb messagg bhal dan fil-pubblikazzjoni ta’ sena
ohra ma jiddependix minni. Pero, jien dejjem lest li,
safejn nista’, nibqa’ naghmel hilti kollha sabiex nara
lill-Mellicha u dak kollu asso¢jat maghha dejjem
ahjar. Perswaz li dan huwa l-ghan tal-membri tal-
Ghaqda Muzikali Imperial ukoll u nirringrazzjakom
talli taghmlu hilitkom kollha biex tkomplu tmexxu din
l-ghaqda ’l quddiem.

Jalla bhas-snin ta’ qabel ikollna festa sabiha ad unur
il-patruna ghaziza taghna Marija Bambina. F’ismi,
f’isem shabi I-Kunsilliera u f’isem l-istaff tal-Kunsill
Lokali nawgura lill-membri u l-familji taghkom kif
ukoll lill-Mellehin kollha I-festa tajba.

Viva Marija Bambina.

